
Ղա՜֊ղա՜֊ղա՜…
 Այս էջը վերջին անգամ փոփոխվել է ժամը 19:14-ին, 13 Նոյեմբերի 2015 թվին։

հեղինակ՝ Դոնալդ Բիսեթ

Ուիլյամ անունով մի սագիկ էր ապրում։ Բայց մայրիկը նրան միշտ ասում էր Վիլլի։

— Գնալու ենք զբոսանքի, Վիլլի, —ասում էր մայրիկը։— Մյուսներին էլ ձայն տուր, ղա՜֊ղա՜֊ղա՜…

Մյուսներին զբոսանքի կանչելիս Վիլլին շատ էր սիրում ղա՜֊ղա՜֊ղա՜ ասել։

— Ղա՜֊ղա՜֊ղա՜։

— Ղա՜֊ղա՜֊ղա՜։

— Ղա՜֊ղա՜֊ղա՜։

— Ղա՜֊ղա՜֊ղա՜,— հենց այսպես էլ երգում էր ամբողջ ճանապարհին։

Զբոսանքի ժամանակ, մի անգամ նա հանդիպեց կատվի ձագին։ Դա շատ համակրելի մի սեւ փիսիկ էր, որի առջեւի թաթերը ճերմակ էին։ Վիլլին նրան հավանեց։

— Ղա՜֊ղա՜֊ղա՜,— ասաց նա կատվի ձագին։— Ղա՜֊ղա՜֊ղա՜։

— Մյաո՜ւ,— պատասխանեց կատվի ձագը։

Վիլլին զարմացավ։ Ի՞նչ է նշանակում «Մյաո՜ւ»։ Նա միշտ էլ համոզված էր, թե կատուները սագերի նման «ղա֊ղա֊ղա» են ասում։

Վիլլին շարունակեց ճանապարհը։ Հիանալի օր էր։ Արեւը փայլում էր եւ թռչուններն էլ ճռվողում էին։

— Ղա՜֊ղա՜֊ղա՜,— երգում էր Վիլլին։

— Հա՛ֆ֊հա՛ֆ,— պատասխանեց ճանապարհով վազող շունը։

— Հի՜ի՜֊հի՜֊հի՜խ,— ասաց ձին։

— Նո՜֊ո՜֊ո՜, —բղավեց կաթնավաճառը ձիու վրա։

Խեղճ Վիլլին այդ ամենից ոչինչ չհասկացավ։

Այդ պահին նրա մոտով անցավ ֆերմերն ու ձայն տվեց Վիլլիին․

— Բարեւ, սագիկ։

— Ղա՜֊ղա՜֊ղա՜,— պատասխանեց Վիլլին։

Հետո մոտ վազեցին երեխաները։ Տղաներից մեկը բղավեց Վիլլիի վրա․ «Քը՜շշ»։

Վիլլին վշտացավ։ Այնքան վշտացավ, որ նույնիսկ կոկորդը սկսեց քերվել։

— Գիտեմ, որ ես մի սովորական սագիկ եմ միայն։ Բայց ինչո՞ւ են «քը՜շշ» ասում ինձ։

Լճակում նա մի ոսկի ձկնիկ տեսավ, բայց Վիլլիի բոլոր «ղա֊ղա֊ղաների» վրա ձկնիկը միայն իր փոքրիկ պոչը թափահարեց ու ոչինչ չասաց։

Վիլլին շարունակեց ճանապարհը եւ հանդիպեց կովերի նախրին։

— Ը՜մ֊մ֊մ,— ասացին կովերը։— Ը՜մ֊մ֊մ֊մ֊մ֊մ…

Հետո հանդիպեց հավերին․

— Կը՜֊ը՜թ֊կը՛թ֊կը՛թ,— կչկչացին հավերը։— Կը՜֊ը՜թ֊կը՛թ֊կը՛թ…

Իսկ աքաղաղն ավելացրեց․

— Կու֊կու֊լիկո՜ւ…

«Գոնե մեկնումեկը «ղա֊ղա֊ղա» ասեր,— մտածեց Վիլլին։— Ո՞ւմ հետ մի քիչ զրուցեմ։ Ի՜նչ տխուր է»։

— Բը՜զզզզզզզզզզզ,— բզզաց մեղուն։

Աղավնիները մնչում էին, բադերը՝ կռնչում, իսկ ծառերի կատարներին նստած ագռավները՝ կռռում։ Եվ ոչ ոք, ոչ ոք նրան «ղա֊ղա֊ղա» չէր ասում։

Խեղճ Վիլլին նույնիսկ լաց եղավ, եւ արցունքները նար կտուցից հոսեցին փոքրիկ ու սիրուն կարմիր թաթիկներին։

— Ղա՜֊ղա՜֊ղա՜,— հեծկլտում էր Վիլլին։

Ու հանկարծ հեռուներից լսվեց շատ հաճելի մի «ղա֊ղա֊ղա»։

Հետո ճանապարհին հայտնվեց մի կապույտ ավտոմեքենա։

— Ղա՛֊ղա՛֊ղա՛,— ասաց ավտոմեքենան։

Չէ՞ որ անգլիական բոլոր ավտոմեքենաները «տո՜ւ֊տո՜ւ֊տո՜ւ»֊ի փոխարեն «ղա՛֊ղա՛֊ղա՛» են ասում։

— Ղա՜֊ղա՜֊ղա՜,— ուրախացավ Վիլլին։

— Ղա՜֊ղա՜֊ղա՜,— ասաց ավտոմեքենան ու անցավ նրա մոտով։

Վիլլին չէր կարողանում հայացքը կտրել ավտոմեքենայից։

Նա իրեն աշխարհի ամենաերջանիկ սագիկն էր զգում։

— Ղա՜֊ղա՜֊ղա՜,— կրկնեց ավտոմեքենան եւ անհետացավ կեռմանից այն կողմ։

— Ղա՜֊ղա՜֊ղա՜,— նրա ետեից գոչեց Վիլլին։





Fonts/License

Թույլտվություն

Սույն թույլտվությամբ ցանկացած անձի տրամադրվում է «Արիան ԱՄՅու» տառատեսակները (այսուհետ՝ «Տառատեսակներ») անվճար ձեռք բերելու (ներբեռնելու) եւ օգտագործելու իրավունք։ Յուրաքանչյուր ոք կարող է առանց որեւէ սահմանափակման պատճենել, օգտագործել և տարածել դրանք ողջ աշխարհում` հետևյալ պայմաններով ․

1. սույն թույլտվությունը պեպք է ներառվի տարածվող յուրաքանչյուր (թեկուզ եւ մեկ նկարվածք ներկայացնող նիշքի) պատճենի հետ,

2. տառատեսակը կարող է ձեւափոխվել, կամ լրացվել հավելյալ գրանշաններով, սակայն փոփոխված տառատեսակների անվանումները չեն կարող պարունակել «Արիան», «ԱՄՅու», «Թարումյան» բառերը` լինեն դրանք գրված լատինատառ, հայատառ կամ գրային որեւէ այլ համակարգով,

3. փոփոխված տառատեսակները տարածվելու կամ օգտագործվելու դեպքում պետք է ուղեկցվեն նշումով՝ «Արիան ԱՄՅու» տառատեսակի փոփոխման արդյունքում ստեղծված լինելու մասին,

4. տառատեսակները կամ դրանց փոփոխման արդյունքում ստեղծված նմուշները չեն կարող լինել վաճառքի առարկա, սակայն կարող են վաճառվել որպես որեւէ այլ ծրագրային փաթեթի բաղկացուցիչ մաս, եթե վերջինս իրենից ներկայացնում է այլ (ոչ տառատեսակային) բնույթի արտադրանք:

ՏԱՌԱՏԵՍԱԿՆԵՐԸ ՏՐԱՄԱԴՐՎՈՒՄ ԵՆ «ԱՅՆՊԵՍ ԻՆՉՊԵՍ ԿԱՆ», ԱՌԱՆՑ ՀՆԱՐԱՎՈՐ ՈՐԵՒԷ ՏԵՍԱԿԻ ԵՐԱՇԽԻՔԻ։ ՌՈՒԲԵՆ ՀԱԿՈԲՅԱՆԸ (ԹԱՐՈՒՄՅԱՆԸ) ՈՉ ՄԻ ԴԵՊՔՈՒՄ ՊԱՏԱՍԽԱՆԱՏՈՒ ՉԷ ՑԱՆԿԱՑԱԾ, ՆԵՐԱՌԱՅԼ՝ ԱՆՈՒՂՂԱԿԻ ԿԱՄ ՊԱՏՃԱՌԱՀԵՏԵՎԱՆՔԱՅԻՆ ՎՆԱՍԻ ՀԱՄԱՐ, ՈՐԸ ԿԱՐՈՂ Է ՀԱՍՑՎԵԼ ՈՐԵՎԷ ՕԳՏԱԳՈՐԾՈՂԻ` ԿԱՊՎԱԾ ՏԱՌԱՏԵՍԱԿՆԵՐԻ ՕԳՏԱԳՈՐԾՄԱՆ ԿԱՄ ՕԳՏԱԳՈՐԾԵԼՈՒ ԱՆՀՆԱՐԻՆՈՒԹՅԱՆ ԿԱՄ ԴՐԱՆՑ ՀԵՏ ԿԱՊՎԱԾ ԱՅԼ ԳՈՐԾԱՐՔՆԵՐԻ (ԳՈՐԾՈՂՈՒԹՅՈՒՆՆԵՐԻ) ՀԵՏ ։

Տառատեսակների օգտագործման հետ կապված եւ սույն թույլտվության շրջանակներում չպարզաբանված կամ օգտագործման հնարավոր այլ եղանակների թույլտվության հետ կապված հարցերը պետք է համաձայնեցվեն Ռուբեն Հակոբյանի (Թարումյանի) հետ։ Լրացուցիչ տեղեկության համար կարող եք Ձեր նամակները ուղարկել post@tarumian.am էլ.- հասցեով։

Պատճենաշնորհ (c) 1998—2011 Ռուբեն Հակոբյան (Թարումյան)։

